
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পোরসের সহিত যুদ্ধ RVD
এই অবস্থায়, পোরসের আদেশ প্রতিপালিত হইতেছিল না। এবং, সৈন্যশ্রেণী অবিন্যস্ত হইলে যেরূপ হয়, সেনাপতির আদেশ অপেক্ষা ভয়ই প্ৰাধান্য লাভ করিতেছিল এবং সৈন্যগণ ছত্রভঙ্গ হওয়ায় অনেকেই কর্তৃত্ব করিতে লাগিল। কেহ প্ৰস্তাব করিলেন যে এই সকল ছত্রভঙ্গ সৈন্য একত্র করা হউক ; কাহারও মতে আক্রান্ত হইবার পূৰ্ব্বে তাহদের অপেক্ষা করাই কৰ্ত্তব্য বলিয়া বিবেচিত হইল এবং কেহবা, সৈন্যগণকে প্ৰদক্ষিণ করিয়া শক্রকে আক্রমণ করাই সমীচীন মনে করিল। কিন্তু সম্মিলিত ভাবে কাৰ্য্য করিবার অভিসন্ধি স্থির হইল না। যাহা হউক পোরস ও তঁহার কতিপয় বন্ধু ( যাহারা ভয় অপেক্ষা সম্মানই অধিকতর , বাঞ্ছনীয় মনে করিতেছিলেন ) বিক্ষিপ্ত সৈন্যাবলী একত্ৰ করিলেন এবং সৈন্যগণের পুরোভাগে থাকিয়া হস্তিসহ শত্রুর বিরুদ্ধে অগ্রসর হইলেন। এই সকল হস্তীতে মাসিদোনিয় সৈন্যগণের অন্তঃকরণে অত্যন্ত ভীতি সঞ্চার করিল এবং তাহদের অপরূপ আকার ও কর্কশাস্বরে শত্রুর অশ্ব ও সৈন্যগণ ভীত হওয়াতে শ্রেণী বিশৃঙ্খল হইল ; ফলে পুরোভাগস্থ যাহারা বিজয়ী হইতেছিল, তাহারাও পলায়নের পথ অনুসন্ধান করিতে লাগিল। এই জন্য আলেকজান্দার সাদীসৈন্যের বিরুদ্ধে লঘুবৰ্ম্মাবৃত আগ্রিয়ানিয়ান ও থেসিয়ানগণকে প্রেরণ করিলেন ; এই সকল সৈন্য সম্মুখযুদ্ধ অপেক্ষা সামান্যযুদ্ধে অধিকতর কার্যকর ছিল। ইহারা হস্তী ও হস্তিপকগণকে প্রচুর ক্ষেপনীয় অস্ত্র প্রয়োগে আক্রমণ করিল এবং ইহার জন্য শক্রমধ্যে ভয় ও বিশৃঙ্খলা হওয়াতে ফ্যালাংক্স ও অবিচলিত ভাবে অগ্রসর হইল ।
কিন্তু কোন কোন সৈন্য বিশেষ ব্যগ্রতাসহ আক্রমণ ও হস্তিগণকে আহত করিলে, তাহারা উত্তেজিত হইয়া আক্রমণকারী

		 এই পাতা শেষ সম্পাদিত হয়েছে ১৪:২৮টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

